
Shri Sharadastotram 2

శ్రీశారదాస్తోత్రమ్   ౨

వాగ్దేవతే  ! భక్తిమతాం స్వశక్తికలాపవిత్రా  సితవిగ్రహా  మే ।
బోధం విశుద్ధం  భవతీ విధత్తాం కలాపవిత్రా సితవిగ్రహా  మే ॥ ౧॥
అఙ్కప్రవీణా  కలహంసపత్రా కృతస్మరేణానమతాం నిహన్తుమ్ ।
అఙ్కప్రవిణా  కలహంసపత్రా సరస్వతీ శశ్వదపోహతాం వః ॥౨॥
బ్రాహ్మి  విజేషాష్ఠ వినిన్ద్రకున్దప్రభావదాతా    ఘనగర్జితస్య  !

స్వరేణ జైత్రీ  ఋతునా స్వకీయ ప్రభావదాతా  ఘనర్గర్జితస్య   ॥ ౩॥
ముక్తాక్షమాలాలసదౌషధీశాఽభిశూజజవలా భాతి కరే త్వదీయే ।
ముక్తాక్షమాలాలసదౌషధీశాయాం ప్రేక్ష్య  భేజే మునయోఽపి హర్షమ్  ॥ ౪॥
జ్ఞానం  ప్రదాతుం  ప్రవణా  మమాతిశయాలునానాభవపాతకాని ।
త్వం నేముషాం భారతి !పుణ్డరీకశయాలు  నానాభవపాతకాని ॥ ౫॥
ప్రౌఢప్రభావాసమపుస్తకేనః   ద్యాతాఽసి యేనామ్బ ! విరాజిహస్తా ।
ప్రౌఢప్రభావాసమపుస్తకేన   విద్యాసుఘాపూరమదూరదుఃఖా ॥౬॥
తుభ్యం ప్రణామః  క్రియతే  న యేన మరాలయేన ప్రమదేన  మాతః ।
కీర్తి  ప్రతాపౌ  భువి తస్య నమ్రమరాలయేన  ప్రమదేన  మాతః ॥ ౭॥
రూచ్చారవిన్దభ్రమదం   కరోతి, వేలం యదీయోఽర్చతి తేఽఙ్ఘ్రియుగ్మమ్  ।
రూచ్చారవిన్దభ్రమదం   కరోతి స స్వస్థ గోష్ఠీం  విదూషాం ప్రవిశ్య  ॥౮॥
పాదప్రసాదాత్  వద్రవ  రూప-సమ్పత్లేఖాభిరామోదితమానవేశః  ।
భవేన్నరః సూక్తిభిరమ్బ ! చిత్రోల్లేఖాభిరామోదితమానవేశః   ॥౯॥
సితాంశుకాన్తే నయనాభిరామామూర్తి సమారాధ్య భవేన్మనుష్యః ।
సితాంశుకానన్తే నయనాభిరామాన్ధకారసూర్యః  క్షితిపావతంసః ॥ ౧౦॥
యేన స్థితం  త్వామను సర్వతీర్థ్యైః  సభాజితా మానతమస్తకేన ।
దుర్వాదినాం నిర్దలితం  నరేన్ద్రసభాజితా  మానతమస్తకేన ॥ ౧౧॥

సర్వజ్ఞవక్త్రవరమారసాఙ్కలీనా 
మాలిం ఘ్నతీ ప్రణయమన్థరయా   దశైవ  ।

సర్వజ్ఞవక్త్రవరతామరసాఙ్కలీనా 
ప్రీణాత్  విశ్రుతయశాః  శ్రుతదేవతా  నః ॥ ౧౨॥

కౢప్తస్తుతిర్నిబిడభక్తిజడత్వపృక్తై   -
ర్గుమ్ఫైర్గిరామితి    గిరాభధిదేవతా సా ।

బాలఽనుకమ్ప్య ఇతి రోపయతు ప్రసాద -
స్మేరా దృశం మయి జినప్రభసూరివర్ణ్యా   ॥ ౧౩॥

॥ ఇతి శ్రీశారదాస్తోత్రం   (౨) సమ్పూర్ణమ్  ॥

